
Co cumpensar las sperditas fiscalas

La regenza prenda posisziun tar I'incumbensa da deputa Erich Kohler (ped Plaun)

DA MARTIN CABALZAR / FMR

M lis chantuns én obligads da cum-
pensar adequatamain las vischnan-
cas per las perditas che sa resultan da
larevisiun da lalescha da tagliafede-
rala pertutgant il gudogn da las inter-
presas. Dispitaivla ¢ la dumonda co
che questa cumpensaziun duai succe-
der. Suenter avair tschertgé intensiva-
main in model adattd ha la regenza gi
suttamess al cussegl grond la proposta da
realisar I'indemnisaziun pretendida sur
la gulivaziun da finanzas intercommu-
nala. Concretamain vegnan ils meds fi-
nanzials augmentads per radund set mil-
liuns a partir dal’onn 2021. Questa pro-
posta saja bain vegnida discutada a mo-
da contraversa en il ravugl dal cussegl
grond, saja dentant restada senza cunter-
proposta e la finala era vegnida sancziu-
nada cleramain. Tenor la missiva & la re-
genza stada da l'avis che «la cumpensa-
ziun sur la gulivaziun da finanza porta il
resultat giavischa, sch’ins resguarda tut
las vischnancas».

Indemnisaziun sin fundament

dal minus effectiv
Cun questa soluziun na paran divers
deputads, cunzunt da la Val Renana,
betg d’esser cuntents. En in’'incumben-
sa parlamentara ha il parsura commu-
nal da Domat e deputd Erich Kohler
(ped) — sustegni da 27 deputadas e de-
putads — pretendi in’indemnisaziun sin
basa dal minus effectiv da las entradas
fiscalas communalas pervia da la reduc-
ziun da la taglia sin gudogn da las inter-
presas.

Il project federal pretendia numnada-
main che las indemnisaziuns stoppian
avair in connex direct cun il minus effec-
tiv da las entradas fiscalas. Tenor ils in-
cumbensaders duai questa indemnisa-
ziun vegnir calculada mintg’onn da nov
sin basa dal minus effectiv da las entradas
fiscalas pervia da la reducziun da la taglia
sin gudogn da las interpresas da 5,5 sin
4,5 perschient.

Il medem duai era valair per la mesa-
dad da la summa ch’il chantun retschai-
va sin fundament da la taglia federala di-
recta. Sch’'ina midada da la lescha davart
la gulivaziun da finanzas saja necessaria
tenor avis da la regenza stoppia alura era
vegnir proponi in model da durada limi-
tada che remplazzia la cumpensaziun
previda sur la cumpensaziun da resursas
tar la gulivaziun da finanzas.

Contemplaziun statica che survesa
I'intent da la reducziun da taglia
Lincumbensa Kohler pretenda pia
in'indemnisaziun sin basa dal minus ef-
fectiv tar las entradas pervia da la reduc-
ziun da taglia sin gudogn da las inter-
presas. Tenor la regenza sa basia
quest’argumentaziun purmain sin ina
contemplaziun statica che survesia I'in-
tent da questa reducziun. La finamira
saja numnadamain stada quella da
mantegnair interpresas existentas, da
pussibilitar a questas interpresas ulte-
riuras investiziuns e la finala er attrair

novas interpresas.

In engrondiment considerabel
d’in’interpresa existenta u la domici-
liaziun d’ina nov’interpresa cun gu-
dogns relevants avess uss per conse-

quenza in minus d’entradas betg avant
maun che stuessan vegnir resguardadas
er sin quests gudogns supplementars.
Concretamain chaschunassia ina sur-
bajegiada totala dal parc industrial
«Vial» a Domat in spustament mar-
cant vers Domat dals meds totals ch’én
da distribuir or da la taglia federala di-
recta.

Il medem valia era per societads da
domicil, da holding e societads ma-
schadadas existentas che perdessan
uschia lur status fiscal privilegia. In tal
spustament na saja ni materialmain
correct ni vuli dal legislatur federal,

punctuescha la regenza grischuna en
ina communicaziun.

Controlla
da I'efficacitad
La furma actuala da la gulivaziun da fi-
nanzas en vigur dapi 2016 vegn sutta-
messa actualmain ad ina controlla d’effi-
cacitad. Tenor la regenza pudessan adat-
taziuns che fissan eventualmain necessa-
rias per resguardar a moda specifica las re-
sursas vegnir realisadas en quest rom. La
regenza vul dentant impedir da stgaffir in
ulteriur sistem da gulivaziun cumplitga
che chaschunass in augment da la biro-

crazia. La tractaziun da questa fatschen-
ta ¢ previda per la sessiun d’october. Lin-
cumbensa Kohler propona sco preten-
siun eventuala in model a temp limita per
alura midar a la cumpensaziun sur la gu-
livaziun da finanzas. La regenza renda
plinavant attent che per questa midada
stuess pir vegnida stgaffida ina basa lega-
la per la regulaziun da la cumpensaziun
pretendida. Damai che quella na fiss betg
pronta per U'entschatta da 2021 nasaja
ina regulaziun transitoria gia per motivs
da temp betg pussaivla.

Perquai recumonda la regenza da re-
fusar 'incumbensa.

